
Коми Республикаса видзӧдан-арталан палатаӧс вылӧ донъялісны федеральнӧй тшупӧдын
Талун, ӧшым тӧлысь 18 лунӧ, Коми Республикаса Юралысь Сергей Гапликов удж серти аддзысьліс Коми Республикаса видзӧдан-арталан палатаӧн Веськӧдлысь Елена Филимоновакӧд. Найӧ сёрнитісны 2018 воын видзӧдан органлӧн удж серти шӧракостса кывкӧртӧдъяс йылысь.
Елена Филимонова юӧртіс регионса Юралысьлы, мый таво Коми Республикаса видзӧдан-арталан палата нуӧдіс 70 гӧгӧр контрольнӧй да экспертно-аналитическӧй мероприятие. Матысса кадӧ эштӧдасны нӧшта 3 контрольнӧй мероприятие: «Шоныд сетан Коми компания» да «Коми Республикаса микрокредитнӧй компания» акционернӧй котыръяс серти, а сідзжӧ сы серти, кыдзи вӧлі видзӧма сьӧмкуд сьӧм, кутшӧмӧс вичмӧдӧма туй вывті ветлан правилӧяс торкалӧмсӧ автоматическӧя гижан стационарнӧй комплексъяс лӧсьӧдӧм вылӧ. Тайӧ удж серти кывкӧртӧдъяссӧ лоӧ сетӧма Коми Республикаса Юралысьлы да Коми Республикаса Каналан Сӧветлы.
«Арталан палаталӧн коллегия дырйи видлалісны Россияса субъектъяслӧн 30 видзӧдан-арталан органлысь уджсӧ. Ми лоим медбур вит регион лыдын. Во помӧдз донъяласны нӧшта 15 регион. Арталан палатаысь специалистъяс вылӧ донъялісны миянлысь уджсӧ», - юӧртіс Елена Филимонова.
Республикаса Юралысь да регионса Видзӧдан-арталан палатаӧн Веськӧдлысь сідзжӧ сёрнитісны 2019 во вылӧ республикаса палаталӧн уджалан планӧ контрольнӧй мероприятиеяс пыртӧм серти Коми Республикаса Веськӧдлан котырлӧн вӧзйӧмъяс йылысь.

Контрольно-счётная палата Коми получила высокую оценку на федеральном уровне
Предварительные итоги деятельности контрольного органа в 2018 году обсудили сегодня, 18 декабря, во время рабочей встречи Глава Республики Коми Сергей Гапликов и Председатель КСП Республики Коми Елена Филимонова.
Председатель КСП проинформировала главу региона о том, что в этом году Контрольно-счётной палатой республики было проведено около 70 контрольных и экспертно-аналитических мероприятий. В ближайшее время завершатся ещё 3 контрольных мероприятия: в отношении АО «Коми тепловая компания» и АО «Микрокредитная компания Республики Коми», а также в части использования бюджетных средств, направленных на создание стационарных комплексов автоматической фиксации нарушений ПДД. Итоги этой работы будут представлены Главе Республики Коми и Государственному Совету Республики Коми.
«Из 30 контрольно-счётных органов субъектов России, эффективность деятельности которых была рассмотрена на коллегии Счетной палаты, мы – в пятёрке лучших. До конца года будут проанализированы ещё 15 регионов. Наша работа получила высокую оценку специалистов Счётной палаты» - проинформировала Елена Филимонова.
Глава республики и Председатель региональной КСП обсудили также предложения Правительства Республики Коми по включению контрольных мероприятий в план работы КСП республики на 2019 год. 

